
Gürcüstanın Konstitusiya Qanunu
Acarıstan Muxtar Respublikası haqqında
[bookmark: DOCUMENT:1;POINT:1;]
Maddə 1
1. Acarıstan Muxtar Respublikası Gürcüstanın ayrılmaz ərazi vahididir.
2. Acarıstan Muxtar Respublikasına bu qanunun qəbul edildiyi gün mövcud olan inzibati sərhədlər daxilində olan ərazi daxildir.
Acarıstan Muxtar Respublikasının inzibati sərhədləri Acarıstan Muxtar Respublikasının Ali Şurasının təşəbbüsü əsasında Gürcüstanın üzvi qanunu ilə dəyişdirilə bilər. Acarıstan Muxtar Respublikası Ali Şurasının bu təşəbbüslə bağlı qərarı ümumi üzvlərin ən azı üçdə ikisinin səs çoxluğu ilə qəbul edilir.

3. Acarıstan Muxtar Respublikasında hakimiyyət Gürcüstanın Konstitusiyasına və qanunvericiliyinə uyğun olaraq həyata keçirilir. Acarıstan Muxtar Respublikasında dövlət orqanlarının yaradılmasına yalnız Gürcüstanın qanunvericilik aktlarına uyğun olaraq icazə verilir. 
4. Acarıstan Muxtar Respublikasının Konstitusiyası Acarıstan Muxtar Respublikasının Ali Şurası tərəfindən tam tərkib üzvlərinin üçdə ikisinin səs çoxluğu ilə qəbul edilir və yenidən baxılır. Acarıstan Muxtar Respublikasının müvafiq konstitusiya qanunu onun təsdiq edilməsi haqqında Gürcüstanın üzvi qanunu qüvvəyə mindikdən sonra qüvvəyə minir.
5. Acarıstan Muxtar Respublikasının bayrağı və gerbi var, hansılar ki Acarıstan Muxtar Respublikasının Konstitusiyası ilə müəyyən edilib. Acarıstan Muxtar Respublikasının bayrağı və gerbi müvafiq olaraq Gürcüstanın dövlət bayrağının və gerbinin elementlərini əks etdirməlidir. Acarıstan Muxtar Respublikasının bayrağı və gerbindən istifadə qaydaları Gürcüstanın və Acarıstan Muxtar Respublikasının qanunvericiliyi ilə müəyyən edilir.
6. Acarıstan Muxtar Respublikasının inzibati mərkəzi Batumi şəhəridir.
Maddə 2
1. Acarıstan Muxtar Respublikasının səlahiyyətləri Gürcüstan Konstitusiyası, bu qanun, Acarıstan Muxtar Respublikasının Konstitusiyası, Gürcüstanın və Acarıstan Muxtar Respublikasının digər qanunvericilik aktları ilə müəyyən edilir.
2. Acarıstan Muxtar Respublikasının xüsusi səlahiyyətlərini Acarıstan Muxtar Respublikasının hakimiyyət orqanları müstəqil şəkildə həyata keçirirlər. Acarıstan Muxtar Respublikasının xüsusi səlahiyyətləri bunlardır:
a) Acarıstan Muxtar Respublikasının qanunlarının və digər normativ aktlarının qəbulu;
b) Acarıstan Muxtar Respublikası Hökumətinin strukturunun, səlahiyyətlərinin və fəaliyyət qaydalarının müəyyən edilməsi;
q) Gürcüstan və Acarıstan Muxtar Respublikasının qanunvericiliyi ilə müəyyən edilmiş qaydada Acarıstan Muxtar Respublikasının büdcə siyasətinin müəyyən edilməsi və həyata keçirilməsi, Acarıstan Muxtar Respublikasının büdcə qanununun qəbul edilməsi və onun icrasına nəzarət;
d) Gürcüstan və Acarıstan Muxtar Respublikasının qanunvericiliyinə uyğun olaraq Acarıstan Muxtar Respublikasının əmlakının idarə edilməsi və sərəncam verilməsi;
e) Gürcüstanın və Acarıstan Muxtar Respublikasının qanunvericiliyinə uyğun olaraq Acarıstan Muxtar Respublikasının mülkiyyətində olan torpaq, meşə və su ehtiyatlarının idarə edilməsi və sərəncam verilməsi;
v) Gürcüstan və Acarıstan Muxtar Respublikasının qanunvericiliyinə uyğun olaraq Acarıstan Muxtar Respublikasının məkan-ərazi planlaşdırılması və inkişafı;
z) Muxtar respublikanın avtomobil yollarının və digər əhəmiyyət kəsb edən infrastrukturunun idarə edilməsi;
t) Muxtar respublikanın əhəmiyyətli təhsil, elm, yaradıcılıq və idman müəssisələrinin yaradılması, idarə edilməsi və dəstəklənməsi;
i) Gürcüstanın və Acarıstan Muxtar Respublikasının qanunvericiliyinə uyğun olaraq Acarıstan Muxtar Respublikasının mükafatlarının və fəxri adlarının təsis edilməsi və verilməsi;
k) Acarıstan Muxtar Respublikasının Arxiv Xidmətinin idarə edilməsi;
3. Acarıstan Muxtar Respublikası iqtisadiyyat, kənd təsərrüfatı, turizm, səhiyyə və sosial müdafiə, təhsil, mədəniyyət, idman və gənclər siyasəti, ətraf mühitin mühafizəsi sahələrində digər istənilən səlahiyyətləri həyata keçirir, hansı ki Gürcüstan qanunvericiliyinə əsasən dövlət hakimiyyətinin xüsusi səlahiyyətinə və ya yerli özünüidarəetmənin özünün müstəsna səlahiyyətinə aid edilmir və hansının ki həyata keçirilməsi Gürcüstan qanunvericiliyi ilə Acarıstan Muxtar Respublikasının səlahiyyətindən kənarlaşdırılmır.

4. Acarıstan Muxtar Respublikasına dövlət tərəfindən səlahiyyətlərin verilməsinə qanunla, müvafiq maddi və maliyyə vəsaitlərinin köçürülməsi ilə icazə verilir.
5. Acarıstan Muxtar Respublikası Gürcüstan qanunvericiliyi ilə müəyyən edilmiş hədlər daxilində maliyyə muxtariyyətinə malikdir.
 Acarıstan Muxtar Respublikasının səlahiyyətlərinin həyata keçirilməsini təmin etmək məqsədi ilə, Gürcüstan qanunu əsasında, dövlət vergi və qeyri-vergi daxilolmalarının bir hissəsi, habelə Gürcüstanın dövlət büdcəsindən ayrılan xüsusi maliyyə vəsaiti Acarıstan Muxtar Respublikasına verilə bilər. Acarıstan Muxtar Respublikasının əmlakı var, hansının ki formalaşma qaydası Gürcüstan qanunvericiliyi ilə müəyyən edilir.
Maddə 3
1. Acarıstan Muxtar Respublikasının Ali Şurası Acarıstan Muxtar Respublikasının ali nümayəndəlik orqanıdır,  hansı ki Acarıstan Muxtar Respublikasının səlahiyyətləri daxilində qanunvericilik fəaliyyətini həyata keçirir, Acarıstan Muxtar Respublikası Hökumətinə nəzarət edir və qanunvericiliklə müəyyən edilmiş digər səlahiyyətləri həyata keçirir.

2.  Ali Şura ümumi, azad, bərabər və birbaşa seçki əsasında 4 il müddətinə gizli səsvermə yolu ilə Acarıstan Muxtar Respublikası ərazisində qeydə alınmış Gürcüstan vətəndaşları tərəfindən seçilmiş 21 deputatdan ibarətdir. Ali Şuraya növbəti seçkilər Ali Şuranın səlahiyyət müddətinin başa çatdığı təqvim ilinin oktyabr ayının sonuncu şənbə günü keçirilir.  Gürcüstanın bütün ərazisində və ya Acarıstan Muxtar Respublikasının ərazisində hərbi vəziyyət və ya fövqəladə vəziyyət elan edildikdə, Ali Şuraya seçkilər fövqəladə və ya hərbi vəziyyətin ləğvindən sonra 60 gün müddətində keçirilir.  Seçkilər Gürcüstanın üzvi qanunu ilə müəyyən edilmiş qaydada seçkilərə ən geci 60 gün qalmış Gürcüstan Prezidenti tərəfindən təyin edilir.
 Ali Şuranın deputatlarının sayı Acarıstan Muxtar Respublikasının Konstitusiyası ilə, onların seçilmə qaydası isə Gürcüstan qanunvericiliyi və Acarıstan Muxtar Respublikasının Konstitusiyası və qanunvericiliyi ilə müəyyən edilir. Ali Şuraya seçkilərin yekun protokolu Gürcüstanın və Acarıstan Muxtar Respublikasının qanunvericiliyi ilə müəyyən edilmiş qaydada Acarıstan Muxtar Respublikasının Ali Seçki Komissiyası tərəfindən tərtib edilir.

3. Ali Şuranın birinci iclası seçkilərdən sonra bir aydan gec olmayaraq keçirilir və onu Gürcüstan Prezidenti təyin edir.
Ali Şura üzvlərinin ən azı üçdə ikisinin səlahiyyətinin təsdiqləndiyi andan Ali Şura işə başlayacaq.
4. Ali Şuranın üzvü eyni zamanda başqa nümayəndəlik orqanının və ya Acarıstan Muxtar Respublikası Hökumətinin üzvü ola bilməz. Uyğunsuzluğun digər halları Gürcüstan qanunvericiliyi, Acarıstan Muxtar Respublikasının Konstitusiyası və Ali Şuranın reqlamenti ilə müəyyən edilir.
5. Ali Şura:
a) Acarıstan Muxtar Respublikasının Konstitusiyasını və Acarıstan Muxtar Respublikasının digər qanunlarını qəbul edir;
b) Acarıstan Muxtar Respublikasının Hökumətini təsdiq edir;
q) Tam tərkib üzvlərinin səs çoxluğu ilə Acarıstan Muxtar Respublikası Hökumətinə etimadsızlıq votumu bildirmək səlahiyyətinə malikdir;
d) Tam tərkib üzvlərinin səs çoxluğu ilə Acarıstan Muxtar Respublikasının büdcə qanununu qəbul edir;
e) Acarıstan Muxtar Respublikasının mükafatlarını və fəxri adlarını təsis edir;
v) Bu qanunla, Gürcüstanın qanunvericiliyi, Acarıstan Muxtar Respublikasının Konstitusiyası və Acarıstan Muxtar Respublikasının qanunvericiliyi ilə müəyyən edilmiş digər səlahiyyətləri həyata keçirir.
6. Acarıstan Muxtar Respublikasının Konstitusiyası istisna olmaqla, Acarıstan Muxtar Respublikasının qanunu Acarıstan Muxtar Respublikası Hökumətinin sədri tərəfindən imzalanır və dərc edilir. O, qanunu iradlarla Ali Şuraya qaytarmaq səlahiyyətinə malikdir. Ali Şura Hökumətin sədrinin iradlarını səsverməyə qoyur, hansıların ki qəbulu üçün qanunun qəbulu üçün tələb olunan səslərin sayı kifayət qədərdir. Qanunun ilkin redaksiyası ilə qəbul edilməsi üçün Ali Şuranın tam tərkib üzvlərinin əksəriyyətinin dəstəyi lazımdır. Hökumətin sədri qanunu imzalamamışdırsa, o, Ali Şuranın sədri tərəfindən imzalanır və dərc edilir.
7. Acarıstan Muxtar Respublikası Ali Şurasının səlahiyyətlərinə yeni seçilmiş Ali Şuranın səlahiyyətləri tanındıqdan və ya Ali Şuranın buraxılması haqqında Gürcüstan Prezidentinin fərmanı qüvvəyə mindikdən sonra xitam verilir.
8. Onun hərəkətləri ölkənin suverenliyinə, ərazi bütövlüyünə, dövlət hakimiyyət orqanlarının konstitusiya səlahiyyətlərinin həyata keçirilməsinə təhlükə yaradarsa, bu qanunla və Acarıstan Muxtar Respublikasının Konstitusiyası ilə ona verilmiş səlahiyyətləri həyata keçirə bilmədikdə və ya o, iki dəfə ardıcıl olaraq Acarıstan Muxtar Respublikası hökumətini təsdiq etməmişsə, Gürcüstan Prezidenti Gürcüstan Parlamentinin razılığı ilə Ali Şuranı buraxmaq səlahiyyətinə malikdir. Ali Şuranın buraxılması Acarıstan Muxtar Respublikası Hökumətinin səlahiyyətlərinə xitam verilməsinə gətirib çıxarır. Ali Şura buraxıldığı halda onun və Acarıstan Muxtar Respublikası Hökumətinin səlahiyyətlərini Gürcüstan Prezidenti tərəfindən təyin olunan Müvəqqəti Dövlət Şurası həyata keçirir. Müvəqqəti Dövlət Şurasının səlahiyyətlərinə yeni seçilmiş Ali Şuranın səlahiyyətləri tanındıqdan sonra xitam verilir. Müvəqqəti Dövlət Şurasının qəbul etdiyi qanun səlahiyyəti tanındıqdan sonra bir ay müddətində Ali Şura tərəfindən təsdiq edilməlidir. Qeyd olunan müddətdə Ali Şura qanunu təsdiq etməzsə, o, qüvvədən düşmüş hesab ediləcək. Ali Şura buraxıldıqda, növbədənkənar seçkilər, buraxıldıqdan sonra 60 gündən tez və 90 gündən gec olmayaraq keçirilir. Ali Şuraya növbədənkənar seçkilər seçkilərə ən geci 60 gün qalmış Gürcüstan Prezidenti tərəfindən təyin edilir.
9. Ali Şuranın daxili təşkili və fəaliyyət qaydaları Acarıstan Muxtar Respublikasının Konstitusiyası və Ali Şuranın qəbul etdiyi reqlamentlə müəyyən edilir.
Maddə 4
1. Acarıstan Muxtar Respublikasının Hökuməti Acarıstan Muxtar Respublikasının ali icraedici orqanıdır.
2. Acarıstan Muxtar Respublikası Hökuməti Acarıstan Muxtar Respublikası Hökumətinin sədri və Acarıstan Muxtar Respublikasının nazirlərindən ibarətdir.
3. Acarıstan Muxtar Respublikasının yeni seçilmiş Ali Şurasının səlahiyyətləri tanındıqdan və ya Acarıstan Muxtar Respublikası Hökumətinin səlahiyyətlərinə xitam verildikdən sonra 2 həftə ərzində Gürcüstan Prezidenti Ali Şurada təmsil olunan siyasi subyektlərlə məsləhətləşdikdən sonra Acarıstan Muxtar Respublikası Hökuməti sədrinin namizədliyini və hökumətin sədrliyinə namizəd tərəfindən irəli sürülən nazirlərin namizədliklərini Ali Şuranın təsdiqinə təqdim edir. Acarıstan Muxtar Respublikası Hökumətinin təsdiqi yekdilliklə səsverməyə qoyulur. Acarıstan Muxtar Respublikası Hökuməti Ali Şuranın tam tərkib üzvlərinin əksəriyyəti tərəfindən dəstəkləndiyi təqdirdə təsdiq edilmiş sayılır.
Ali Şura 2 həftə ərzində hökuməti təsdiq etməzsə, Gürcüstan Prezidenti 2 həftə ərzində hökumətin eyni və ya digər tərkibini təsdiq üçün Ali Şuraya təqdim edə bilər, hansının ki təsdiqlənməsi 2 həftə ərzində səsverməyə qoyulur.

4. Acarıstan Muxtar Respublikası Hökumətinin sədri Acarıstan Muxtar Respublikasının ali vəzifəli şəxsidir və Acarıstan Muxtar Respublikasını təmsil edir. Acarıstan Muxtar Respublikası Hökumətinin sədri Acarıstan Muxtar Respublikası Hökumətinə rəhbərlik edir, Acarıstan Muxtar Respublikasının Nazirlərini qanunla müəyyən edilmiş qaydada vəzifəyə təyin və vəzifədən azad edir, Gürcüstan və Acarıstan Muxtar Respublikasının qanunvericiliyi ilə müəyyən edilmiş qaydada Acarıstan Muxtar Respublikasının əmlakına sərəncam verir, Acarıstan Muxtar Respublikasının büdcəsini təsdiq edilməsi üçün Acarıstan Muxtar Respublikasının Ali Şurasına təqdim edir, bu qanunla, Acarıstan Muxtar Respublikasının Konstitusiyası, Gürcüstanın və Acarıstan Muxtar Respublikasının qanunvericiliyi ilə müəyyən edilmiş digər səlahiyyətləri həyata keçirir.
5. Acarıstan Muxtar Respublikasının nazirliklərinin yaradılmasına yalnız Acarıstan Muxtar Respublikasının Konstitusiyası ilə müəyyən edilmiş sahələrdə icazə verilir.
6. Acarıstan Muxtar Respublikası Hökuməti Gürcüstan Prezidenti, Gürcüstan Hökuməti və Acarıstan Muxtar Respublikasının Ali Şurası qarşısında hesabat verir.
7. Gürcüstan Hökuməti Acarıstan Muxtar Respublikası Hökumətinin, Hökumət sədrinin və ya nazirin aktının fəaliyyətini dayandırmaq və ya o, Gürcüstan Konstitusiyasına, bu qanuna, Gürcüstanın beynəlxalq müqaviləsinə, Gürcüstan qanununa və ya Gürcüstan Prezidentinin və ya Gürcüstan Hökumətinin hüquqi aktına zidd olarsa, bu aktı ləğv etmək səlahiyyətinə malikdir.
8. Acarıstan Muxtar Respublikası Hökumətinin səlahiyyətlərinə xitam verilir:
a) Acarıstan Muxtar Respublikasının yeni seçilmiş Ali Şurasının səlahiyyətləri tanındıqdan sonra;
b) Acarıstan Muxtar Respublikasının Ali Şurası tərəfindən etimadsızlıq elan edildikdə;
q) Acarıstan Muxtar Respublikasının Hökumət sədri istefa verdikdə və ya onun səlahiyyətlərinə başqa şəkildə xitam verildikdə;
d) Acarıstan Muxtar Respublikasının Ali Şurası buraxıldıqda.

[bookmark: _GoBack]9. Bu maddənin 8-ci bəndinin „a“, „b“ və „q“ alt bəndlərində nəzərdə tutulmuş hallarda, Acarıstan Muxtar Respublikası Hökuməti, Hökumətin yeni tərkibi təsdiq olunana qədər öz səlahiyyətlərini həyata keçirir.

10. Acarıstan Muxtar Respublikası Hökumətinin strukturu, səlahiyyətləri və fəaliyyət qaydaları Acarıstan Muxtar Respublikasının Konstitusiyası və Acarıstan Muxtar Respublikasının qanunu ilə müəyyən edilir, hansının ki layihəsini Acarıstan Muxtar Respublikası Hökumətinin sədri Acarıstan Muxtar Respublikasının Ali Şurasına təqdim edir.
Maddə 5
1. Bu qanun dərc edildiyi gündən qüvvəyə minsin.
2. Bu qanun qüvvəyə mindikdən sonra ,,Acarıstan Muxtar Respublikasının statusu haqqında’’ Gürcüstanın Konstitusiya qanunu qüvvədən düşmüş elan edilsin. (Gürcüstan qanunvericilik xəbərçisi, №16, 4.07.2004, maddə 53).
3. Bu qanun qüvvəyə mindikdən sonra 6 aydan gec olmayaraq Acarıstan Muxtar Respublikasının Ali Şurası Acarıstan Muxtar Respublikasının Konstitusiyasına bu qanundan irəli gələn dəyişiklikləri təsdiq üçün Gürcüstan parlamentinə təqdim etsin. Gürcüstanın üzvi qanununa əsasən, Acarıstan Muxtar Respublikasının Konstitusiyasının mövcud müddəaları Acarıstan Muxtar Respublikasının müvafiq Konstitusiya qanunu təsdiq edilənə qədər qüvvədədir.
Gürcüstan Prezidenti Giorgi Marqvelaşvili
Kutaisi,
13 oktyabr 2017-ci il.
N1325-rs

